
[᭔᭐ 40B]

᭔᭐

ᬢᬸᬦᬶ᭞ᬢᭂᬗᬄᬜᬳ᭄ᬦᬾᬳᬤᬢᭀᬬ᭞ᬓᬮᬶᬯᬢ᭄ᬦᬶᬃᬫᬮᬰᬸᬘᬶ᭞ᬮᬸᬯᬶᬳᬶᬂᬉᬢ᭄ᬢᬫᬕᬢᬶ᭞ᬢᬶᬃᬣᬧᬯᬶᬢ᭄ᬭᬧᬸᬦᬶᬓᬸ᭞ᬳᬤᬕᬸᬯᬫᬋᬧ᭄ᬧᬸᬃ

ᬯ᭄ᬯ᭞ᬳᭂᬦ᭄ᬢᭀᬮᬳᬸᬢᬂᬘᭂᬍᬧᬶᬦ᭄᭞ᬳ᭄ᬤᬓᬾᬗ᭄ᬕᬸᬄ᭞ᬩᬧᬗᬮᬸᬕ᭄ᬭᬬᬂᬦᬦᬓ᭄᭚ᬥᬕᭂᬥᬾᬳᬜᬃᬳᬜᭂᬫ᭄ᬩᬄ᭞ᬳᬗᬲ᭄ᬢᬸᬗ᭄ᬓᬭᬫᬧᬫᬶ᭠

ᬢ᭄᭞ᬢᬸᬫᬸᬮᬶᬭᬭᬶᬲ᭄ᬫᬫᬃᬕ᭄ᬕ᭞ᬜᭀᬮᭀᬂᬫᬃᬕᬶᬓᬤᬶᬕᬭᬶᬲ᭄ᬕᭂᬮᬶᬲᬶᬂᬫᬗ᭄ᬓᬶᬦ᭄ᬓᬧᬗ᭄ᬕᬶᬄ᭞ᬯᬢᬸᬲᬸᬢᬾᬚᬦ᭄ᬤᬶᬄ ᬫᬸᬭᬸᬩ᭄᭞ᬓᬢᭀ

ᬦ᭄ᬕᬸᬯᬦᬾᬋᬓᭀ᭞ᬥᬕᭂᬥᬾᬭᬭᬶᬲ᭄ᬗᬭᬜ᭄ᬚᬶᬂ᭞ᬕᭂᬮᬶᬲ᭄ᬭᬯᬸᬄᬭᬶᬂᬚ᭄ᬭᭀ ᬓᬢᭀᬦ᭄ᬤᬍᬫ᭄ᬮᬶᬗ᭄ᬕᬄ᭚ᬢᬍᬃᬓᬭᬶᬗᬢᭂᬗᬳᬂ᭞᭠

[᭔᭑ 41A]

ᬲᬬᬦ᭄ᬧᭂᬢᭂᬂᬢᬦ᭄ᬲᬶᬦᬶᬧᬶ᭞ᬓᭂᬤᬢᬂᬓᬶᬤᭂᬫᬂᬲᬫ᭞ᬥᬕᭂᬥᬾᬫᬷᬤᭂᬃᬗᬪᬓ᭄ᬢᬶ᭞ᬫᬗᬸᬜ᭄ᬘᬭᬂᬧᬗᬜ᭄ᬚᬮᬶ᭞ᬫᬓᭂᬩ᭄ᬬᬃᬚᬕ᭄ᬕᬮᬂᬭᬳᬸᬄ

ᬯᬗᬶᬦᬾᬫᬳᬶᬫ᭄ᬧᬸᬕᬦ᭄᭞ᬓᬢᭀᬦ᭄ᬧᬤ᭄ᬫᬵᬰᬦᬫᬡᬶᬓ᭄᭞ᬳᭂᬦ᭄ᬤᬶᬄᬫᬸᬭᬸᬩ᭄᭞ᬫᬲᬯᬂᬫᬾᬭᬸᬧᬃᬯ᭄ᬯᬢ᭚ᬫᬤᬲᬃᬩᬤᬯᬂᬦᬮ

ᬓᬮᬶᬮᬶᬢ᭄ᬯᬶᬬᬮᬧᬢᬶ᭞ᬳᬃᬘ᭄ᬘᬳᬃᬘ᭄ᬘᬫᬳᬶᬤᭂᬭᬦ᭄᭞ᬳᬧᬶᬦ᭄ᬥᬦᬾᬯᬤᬾᬯᬢᬶ᭞ᬫᬪᬸᬱᬦᬯᬶᬦ᭄ᬢᭂᬦ᭄ᬫᬡᬶᬓ᭄᭞ᬲᬫᬶᬧᬥᬦᭂ᭠

ᬭᬸᬲ᭄ᬦᭂᬭᬸᬲ᭄᭞ᬦᬾᬓᬗᬶᬦ᭄ᬫᬡᬶᬓ᭄ᬧᭂᬢᬓ᭄᭞ᬳᬦᬾᬓᭂᬮᭀᬤ᭄ᬫᬶᬭᬄᬅᬥᬶ᭞ᬳᬦᬾᬓᬳᬸᬄ᭞ᬭᬵᬢ᭄ᬦᬯᬸᬮᬦ᭄ᬪᬸᬱᬦᬦ᭄ᬬ᭚ᬧᬸᬦᬶᬓ

